
Transcription du poeme

TexteA vous sans plus toute louenge est deue
Nulle que vous la raison entendue

Ne doibt avoir des parfaictes le pris

Et qu'il soit vray par chef d’oeuvre entrepris
Dieu a sur vous toute grace estendue.

Vostre amour m’est aussi chere vendue

Que sy l'avoys par fortune perdue

Voiez mourir mon cueur que tenez pris

A vous sans plus.

Envers moy donc qui ’ay tant pretendueg [sic.]
Soit de par vous la rigueur deffendue

Ne souffrez pas m’advenir tel mespris

A bien servir sans peur d’estre repris

J'ay de tous poinctz ma volunté rendue

A vous sans plus.

